
COMISIÓN DE PERSOAL 21/05/2021
Tribunais de educación, escalas de finanzas, escalas sanitarias, procesos

selectivos, concursos, funcionarización, conciliación
Na Comisión de Persoal do venres 21 de maio tratáronse os seguintes asuntos: in-
demnización por auxilio a tribunais de selección de educación, convocatoria de tres
procesos selectivos das escalas de finanzas, e diversos asuntos no apartado de ro-
gos e preguntas (procesos selectivos, concursos, funcionarización, listas de agarda
e conciliación por fillos ata 18 anos).

Indemnizacións por auxilio a tribunais de 
educación

A proposta inicial limitábase a incrementar de 25 a 
35€ brutos/día as indemnizacións ao persoal auxiliar 
dos tribunais de educación. 

A CIG solicitou unha negociación máis ampla, pero 
en todo caso que aparecese unha referencia expresa ao
persoal subalterno e de limpeza, e deixar constancia 
que se trata dunha colaboración voluntaria.

Finalmente, o importe pasou a ser de 40 €, introduci-
ron expresamente ao persoal subalterno e de limpeza, 
e queda constancia en Acta que sempre será volunta-
rio. Ver documento final.

Con estes cambios, a CIG votou a favor da modifica-
ción. O mesmo fixeron CCOO e UGT. CSIF abstívo-
se.

Convocatoria de procesos selectivos das 
escalas de finanzas

Foron aprobadas as seguintes tres convocatorias:

• Promoción interna á escala superior de finanzas,   
A1.

• Promoción interna e acceso libre á escala superior   
de finanzas, A1.

• Promoción interna e acceso libre á escala técnica   
de finanzas, A2.

No caso da promoción a A1 (tanto a separada como a 
que vai con libre), restrinxen a participación exclusi-
vamente á escala técnica de finanzas. A postura da 

CIG é permitir a participación dende calquer escala 
sempre que se teña a titulación, e sempre recíproca-
mente en todos os casos. Defendemos que dende as 
escalas/especial se poida ir a xeral, e ao revés. Os res-
ponsábeis políticos da Administración non o permiten.

Para a promoción á escala técnica de finanzas, A2, 
pode participar calquer C1, pero sempre que tivese 2 
anos no corpo administrativo. Por tanto, non pode par-
ticipar calquer C1.

En A1 manteñen o exame oral e non hai ningún de co-
rrección obxectiva (test). En A2 si hai un test, pero é 
precisamente o que menos puntos vale. As distintas 
probas non eliminan partes do programa entre si. Non 
aparece a nota de corte nas bases. A antiguidade a va-
lorar na fase de concurso da promoción interna quéda-
se curta (12 anos de servizos). En A2 non hai diferen-
za algunha (en temario, probas ou corte) entre promo-
ción interna e acceso libre.

E para rematar, hai unha incongruencia entre a fase 
de concurso de acceso libre de A1 e A2:

• Na escala superior de finanzas-A1  , a experiencia 
profesional en A2-finanzas puntua o dobre que en 
calquer outro corpo/escala (por exemplo, A1-fi-
nanzas). Priman o tempo traballado na escala téc-
nica-A2 por riba do tempo traballado na propia 
escala superior-A1.

• Na escala técnica de finanzas-A2  , é xusto ao re-
vés, pois a experiencia na propia escala técnica, 
puntua o dobre que en calquer outro corpo/escala. 
Priman o tempo traballado na propia escala técni-
ca-A2.

As tres convocatorias foron aprobadas co voto en con-
tra dos catro sindicatos con representación (CIG, 
CCOO, CSIF e UGT).

Rogos e preguntas

Convocatorias de oposicións de escalas santiarias: 
unha vez máis insistimos en coñecer as previsións da 
negociación e convocatoria das prazas de escalas sani-
tarias das ofertas de emprego dos anos 2018, 2019, 
2020 e 2021, que están integramente sen convocar. 
Despois de repreguntar, por fin dígnanse a respostar 
algo: afirma o DXFP que en dúas semanas darán datas
coas previsións, e que nas convocatorias acumularán 
as ofertas de todos os anos. Insistiremos.

Datas de exames de corpos xerais: preguntamos 
pola previsión do primeiro exercicio de subalterno e 
todo o de promoción interna, sen data anunciada. O 
DXFP deulle voltas ao asunto, pero nada novo.

Concursos: para variar, preguntamos polas previ-
sións, tanto do xa convocado (corpos xerais), como os
non convocados. E outra vez sen resposta.

Funcionarización do persoal laboral fixo: pregunta-
mos pola previsión dos nomeamentos, das modifica-
cións das RPTs, así como dos exames dos recén con-
vocados. O DXFP limítase a informar de que nas ba-
ses xa consta que os exames serán aos dous meses da 

convocatoria, e de que a negociación das RPTs será 
primeiro de Admón. xeral (“no prazo máis breve posi-
ble”), e despois as escalas sociais. 

Metodo do cálculo dos 30km de distancia para con-
cursos: informa o DXFP que nuns días publicarán no 
web un método de calculo dos 30 km de distancia que 
constan nos concursos de traslados para a obriga de 
solicitar postos do persoal en adscrición temporal ou a
disposición. Di que está feito polo Instituto de Es-
tudos do Territorio (IET), e os cálculos son sobre as 
traxectorias das estradas. Non coñecemos o texto, 
pero en todo caso era necesario a concreción do méto-
do, pois en múltiples ocasións tivemos conflito co 
método de cálculo e era necesario regular o método.

Concellos limítrofes para os concursos de trasla-
dos: informa o DXFP que nos vindeiros días publica-
rán no web unha relación de concellos limítrofes para 
aplicar nos concursos de traslados no baremo de me-
didas de conciliación. Tamén está feito polo IET.

Conciliación por fillos ata os 18 anos: informa o 
DXFP que nuns días remitirán unha proposta de regu-
lamento sobre as medidas de conciliación por fillos 
ata 18 anos prevista na Lei de impulso demográfico.

Unificación das listas de substitución persoal fun-
cionario/persoal laboral: informa o DXFP que a se-
mana que ven haberá xuntanza para falar do asunto.

